
Mantrarnamuktavali

மந்த்ரார்ணமுக்தாவளீ

A garland of 24 verses studded as it were with pearls

of Beejakshara of Medha Dakshinamurti moola mantra

ௐ நமோ ப⁴க³வதே த³க்ஷிணாமூர்தயே மஹ்யம் மேதா⁴ம் ப்ரஜ்ஞாம் ப்ரயச்ச²ஸ்வாஹா
।
The verses start with letters corresponding to the letters in the mantra in sequence.

ௐகாரஸந்மணிஸமுத்³க³நிதே⁴ய நித்யநீவீமயாய நிக³மாந்தவிதா³ம் முநீநாம் ।
ஆநந்த³போ³த⁴க⁴நமங்க³ளவிக்³ரஹாய ந்யக்³ரோத⁴மூலநிலயாய நம:ஶிவாய ॥ 1॥
நக்ஷத்ரநாத²பரிபாடலசாருகா³த்ரம் மந்த³ஸ்மிதாஞ்சிதமுக²ம்ஸ்வஸுகா²லஸாக்ஷம்
।
சிந்முத்³ரிகாகலித புஸ்தக சிந்ஹபாணிம் பஶ்யாம்யபஸ்ம்ரு’திஹரம் ஹரமந்தரங்கே³
॥ 2॥
மோக்ஷாய முக்தவிஷயைர்முநிபி: ⁴ புராணை:ஶ்ரீத³க்ஷிணாநநமுபாஸ்யமபாஸ்ய மந்தா:³
।
மோஹோ மஹாநயமஹோமுஷிதாஹ்ரு’ஷீகைர்யத்³தே³வதாந்தரமுபாஸிதுமாரப⁴ந்தே
॥ 3॥
ப⁴வ்யோ ப⁴வஸ்ஸரஹிதாதி³ப⁴வப்ரவாஹே யஸ்மிந் பதி² த்ரயக³மாக³மகே²த³கி²ந்நா:
।
தி³ஷ்ட்யா மஹாபதி²க விஶ்ரமதி³வ்யவ்ரு’க்ஷம்தே³வம்வடத்³ருதடமங்க³ளமாஶ்ரயந்தே
॥ 4॥
க³ம்யம் கி³ராமநித³மாதி³மஸம்ப⁴வாநாமந்தேஷு ஸந்ததஸமாதி⁴க³தாந்தரங்கை:³ ।
பாரே தம: பரசிதம் பரயோக³த்³ரு’ஷ்ட்யா தி³வ்யம் வடத்³ருதடவாஸி மஹ: ப்ரபத்³யே
॥ 5॥
வஸ்தாமபா⁴வுகப⁴ரேரஜிநம் ம்ரு’கா³ணாமாஸ்தாமநாத²வத³தோ⁴ வத³பூ⁴ருஹஸ்ய ।
ஆலம்ப³தாமபி சிதாப⁴ஸிதாங்க³ராக³மந்தஸ்தமேவ ஶரணம் மரணேऽபி குர்வே ॥ 6॥

தே தே ஸமஸ்த ஜக³தாமபி⁴லோப⁴நீயா பா⁴வா ப⁴வந்து ஹ்ரு’தி³ மே சிரமாவிராவீ: ।
தேஜஸ்ததே³வ பரமாஶ்ரிதவ்ரு’க்ஷமூலமாலம்ப³தே ஹ்ரு’த³யமாத்³ரு’தயோத⁴முத்³ரம்
॥ 7॥
த³த்தேஸ்வயம்ஸக⁴நத³த்வமுதா³ரபோ⁴க³ம் வாகீ³ஶ்வரத்வமபி வாஞ்சி²தமோக்ஷலக்ஷ்மீம்
।
யஸ்யஸ்ம்ரு’தௌஸக்ரு’த³பஸ்ம்ரு’திஹாரி தேஜோ ஜாக³ர்தி ஹ்ரு’த்திமிரமண்ட³லசண்ட³பா⁴நு:

॥ 8॥
க்ஷிப்ரம்க்ஷிணோது து³ரிதம் மம த³க்ஷிணாஸ்யம்க்ஷீணாக⁴தாபஸபசேலிமபா⁴க³தே⁴யம்
।
ஜ்யோதிர்யதா³ந்தரதமம் வடவ்ரு’க்ஷமூலே க்ஷேமாய தீ³க்ஷிதமுதீ³க்ஷிதமாத்தபுண்யை:
॥ 9॥
ணாவிஷ்டவத்ப்ரக்ரு’திகார்யமிதி ப்³ருவாணா யந்நாமவர்ணகு³ணக³ந்த்⁴யபி பாணிநீயா:
।
வித்³யாவிஶாரத³க³ணேஷு க³ணேயரூபாஸ்தம் த³க்ஷிணாநநகு³ரும் கு³ணயாமி சித்தே
॥ 10॥
மூர்ச்சா²குலஸ்ய முஹுரேவ ப⁴வாதி⁴தா³வஜ்வாலாவலீஸமவலீட⁴ஸுதீ⁴ குலஸ்ய ।
ஆர்தேரபாகரணமாஶ்வஸநீயமாஸ்தே மூர்தம் மஹ: கிமபி மூலதடே வடத்³ரோ: ॥
11॥
தப்தம் தப: பரமதீதப⁴வாந்தரேஷு த³த்தம் ச வித்தமபி⁴க³ம்ய மஹத்தமேப்⁴ய: ।
ஆராதி⁴தா கு³ருஜநா யத³தோ⁴ வடத்³ரோரீக்ஷே மஹ: கிமபி மங்க³ளதா³யி ஸாக்ஷாத்
॥ 12॥
யே கேசிதா³ஜநிஜடா³அபி சைட³மூகா மூகாஶ்ச கேவலமமீ யமநுஸ்மரந்த: ।
சூடா³பதே³ஷு விது³ஷாமபி வாவதூ³கா தீ³வ்யந்தி தி³வ்யகு³ருதே³ஶிகமேநமீடே³ ॥
13॥
மந்தா³க்ஷமந்த²ரத்³ரு’ஶா ஶிவயாஸிதாங்கம் மந்தா³கிநீப்ரு’ஷதமஞ்ஜுஜடாகலாபம்
।
சிந்முத்³ரிகாக்ஷகு³ணபுஸ்தககுண்டி³காட்⁴யம் ஶ்ரீத³க்ஷிணாபி⁴முக²மாதி³கு³ரும்
ப⁴ஜாம:॥ 14॥

ஹ்யந்தே வஸந்தி முநயோஹிததே³ஶநார்தா²மௌநம் விப⁴ர்தி முஹுராதி³மதே³ஶிகோऽபி
।
பஶ்யந்த்யதா²பி பரதத்வமமுந்து மந்யேஸாக்ஷாத்க்ரு’தே நஹி ப⁴வத்யுபதே³ஶகாங்க்ஷா
॥ 15।
மேதா⁴விநோऽபி வஸு மே வஸநாதி³கம் மே க்ஷேத்ராணி மே க்ஷிதிரியம் ஸகலைவ
வேதி ।
மே மே கி³ராஜஸமஜோபமிதா வடத்³ருவாஸ்தவ்யவஸ்துவிவஶா மம ஶோசநீயா: ॥
16॥
தா⁴ம்நா கதா³பி ஹ்ரு’த³யம் ஸத³யந்து தஸ்மிந் தா⁴தாஸ்து வா ஶதமகோ² த⁴நதோ³
கு³ருர்வா ।
ஆராத்⁴யமாதி³கு³ருமாத³ரதே வடத்³ருமூலாலயம் யதி³ ந மூட⁴மதிர்நமஸ்யந் ॥ 17॥
ப்ரத்யக்ஷமாகலயத ப்ரதிபா⁴ம் புரஸ்தாத³ஸ்தாதி⁴பி⁴ர்முநிபி⁴ரந்தருபாஸநீயாம் ।
சா²யாமயந்திமிரமச்ச²தநுப்ரகாஶைராதந்வதீம் வடதரோஸ்தருதாநுமேயாம் ॥ 18॥
ஜ்ஞாந்தாநி கார்யகரணாநி விவிச்ய விஜ்ஞைர்யஜ்ஜ்ஞாநயோக³நிரதைர்யதிபி⁴ர்விசேயம்
।
ஜ்யோதி: பரம் கிமபி தத்³வடவ்ரு’க்ஷமூலே வீக்ஷத்⁴வமக்ஷிஜடி³மக்ஷிபமாத்ததே³ஹம்
॥ 19॥
ப்ரத்யர்சநீயகுஶலா மம தே ஶுகாத்³யாஶ்ஶாகா²ஸு யேऽபி ப³ஹுபாது³ருபாத³பஸ்ய
।
சாசம்யமம் கமபி வாஸிதபோ³த⁴முத்³ரமாஸாத்³ய ஸத்ஸத³ஸி தே³ஶிகதாம் ப⁴ஜந்தே
॥ 20॥
யத்ஸம்ப⁴வோ யமவதாமுசிதாந்வவாயே யச்சாபி ஸத்³கு³ருபதா³ப்³ஜபராக³ஸேவா ।
யச்சாப்யபஸ்ம்ரு’திஹரஸ்யஹரஸ்யவித்³யாஸர்வம் தத³ந்யப⁴வஸஞ்சிதபா⁴க³தே⁴யம்
॥ 21॥
ச²ந்தோ³ மமேதி ப³ஹுபாத³பி ஸம்ப⁴வேயம் யோ த³க்ஷிணாநநகு³ரோருபஸம்ஶ்ரயேண
।
மௌநாவலம்ப³மதிலம்பி³ஜடாகலாபமாஸேவிதம் ஶுகமுகை²ருபயாமி ஸாம்யம் ॥
22॥
ஸ்வாராஜ்யமஸ்து தி³வி வா தி³விஷந்நிஷேவ்யம் யாம்யா ப⁴வந்து நிரயே மம யாதநா
வா ।

க்ரவ்யாத³ப⁴வ்யமபி வா விபிநே ம்ரு’க³த்வம் ஸ்மேராநநம் யதி³மந:ஸ்மரதி ஸ்மராரிம்
॥ 23॥
ஹா ஹாந்த பஶ்யத ஸமேத வடத்³ருமூலே மோஹம் நுத³த்கிமபி வஸ்து
முநீந்த்³ரகு³ஹ்யம் ।
சக்ஷு:ஶுசம் ப்ரஶமயச்சரணாபி⁴பூ⁴தாபஸ்மாரமஸ்தி ப³ஹுவிஸ்மயநீயஶீலம் ॥ 24॥
ஓங்காரத்⁴வநிவாஸநாமுபநிஷத்³த்³யோஸல்லதாவல்லரீம்
ஹார்த³வ்யோமஸமுத்³யதி³ந்து³கலிகாமந்தர்நிஶாஹர்த³ஶாம் ।
ந்யக்³ரோத⁴த்³ருமமூலநித்யநிலயாமேகாமநாகாலிகீ-
மச்சா²பா⁴ம் ப்ரதிபா⁴ம் விபா⁴வயத தாமந்தர்த்³ரு’கு³த்³தீ³பிநீம் ॥ 25॥
இத்யேஷா விஹிதா விமோக்ஷபத³வீதீ³க்ஷாகு³ரோர்த³க்ஷிணா-

மூர்தேரார்தஜநாவநவ்யஸநிநோ மந்த்ரார்ணமுக்தாவளீ ।
ஆகல்பம் ஸுதி⁴யாமநல்பஸுஷுமா கண்டே²ஷு கல்ப்யா ஸதா³
வித்³யாமுக்திவதூ⁴ஸ்வயம்வரவிதௌ⁴ மாங்க³ல்யமாலாயிதா ॥ 26॥
ஶ்ரீராமப⁴த்³ரயோகீ³ந்த்³ரசரணாம்பு³ஜரேணுநா ।
க்ரு’ஷ்ணாநந்தே³ந மந்த்ரார்ணமுக்தாவளிரியம் க்ரு’தா ॥ 27॥
இதி மந்த்ரார்ணமுக்தாவளீ ஸமாப்தா ॥

